3 1 In cusas dies pustis benzesit Johanne Baptista
preighende in su desertu de sa Judea, 2 Et
narzende: Faghide penitentia: proite si acculziat su
regnu de sos Chelos. 3 Proite custu est de su quale
hat faeddadu Isaja Propheta nende: Sa boghe de su
qui preigat in su desertu: Preparade sa via de su
Segnore: faghide derectas sas semidas suas. 4 Su
matepsi Johanne perd haiat sa bestimenta de pilos
de camelu, et una chintorza de pedde ad sos lumbos
suos: su cibu sou perd fuint tilipisches, et mele
silvaticu.



